
Amir Abdulahadxon (1885—1910) davrida Karmana shahri Buxoro 

amirligining ikkinchi poytaxti edi. Amir Abdulahadxon ni Ark qal'asida topish qiyin 

edi, u ko'p vaqtini yo'lda o'tkazdi. Qishda u Shahrisabz va Qarshi shaharlarida bo'lishni 

yaxshi ko'rardi, yozni har doim o'z Karmanasida o'tkazdi. Davlat ishlari uni Buxoroga 

qaytishga majbur qilgan taqdirda ham, u Arkda emas, balki Shirbudundagi qishloq 

saroyida qoldi. 1894 yilda hukmronlikning to'qqizinchi yilida Said Abdullahadxon 

Buxoro diniy Ulammolar bilan qattiq janjallashib, butunlay Karmanaga ko'chib o'tgani 

ajablanarli emas, u yerdan u 1910 yilda vafotigacha hech qachon poytaxtga tashrif 

buyurmagan. Buxoroning changli va qaqshatqich cho'qqisida Amir Karmanada o'z 

qarorgohini obodonlashtirishga katta ahamiyat berdi, Uning davrida Karmanada 

Asqarobod, Charmgar chorbogʻ, Jar chorbogʻ, Gul chorbogʻ, Bogʻiolchin, Xayrobod, 

Mirza chorbogʻ kabi saroy va chorbogʻlar qurilgan. Bulardan tashqari Karmanada 1,7 

km² li toʻrt burchakli oʻrda ham boʻlgan. Zarafshon daryosi (hozirgi Karmana tumani 

Ko’hnaqo'rg'on mahallasi) yaqinida joylashgan so'nggi bog'da 1900-1905 yillarda 

yangi yozgi qarorgoh tashkil etildi. O'zining me'moriy uslubida noyob bo'lgan ushbu 

ob'ekt bugungi kungacha saqlanib qolgan va nafaqat tarix, balki devor rasmlari, 

keramika va yog'och o'ymakorligi namunalari bilan ham qadrlidir. Mirzochorbog‘ 

saroyi bu bog‘lar ichida o‘zining go‘zalligi, hayratomus meʼmorchiligi, nafis 

ganchkori naqshlari bilan ajralib turgan. 

 

                       

Amir Abdulahadxon tomonidan 1900—1905-yillarda Karmanada 

qurdirilgan Mirzachorbogʻ qarorgohining bezaklar(devor rasmlarida yog‘och 

o‘ymakorligi va ganchkorlikning bir-birini to‘ldirib turadigan, yaxlit bir sanʼatining, 

muvafaqiyatliijrosi ekanligi yaqqol ko‘zga tashlanib turgan.)   

Saroyning mazkur xonalari bezaklari, umumsaroy bezaklari bilan mos ravishda 

ishlanib, tom yopmalar bolorlar va vassalardan iborat. Bu metod saroy intererlariga 

o‘zgacha ko‘rk va milliy meʼmorchiligimizni tantanali ravishda namoyon qiladi. 

Restavratsiyaga o‘ta muhtoj bo‘lgan Mirzachorbog‘ saroy xarobalari 

 

Buxoroning so‘nggi amiri Sayid Olimxonning otasi Sayid Abdulahadxon 1894 

yildan vafotiga qadar amirlikni Karmanadan turib boshqargani haqida ma'lumotlar 

bor.Shu davrda u Karmana atrofida Charmgarchorbog‘, Gulchorbog‘, Bog‘i olchin, 

Jarchorbog‘, Mirzachorbog' kabi bir nechta chorbog‘lar qurdirgan. 

Mirzachorbog' saroyining 1936 yildagi ko’rnishi 

Shulardan bugungacha faqat bittasi saqlanib qolgan. Bu – Karmana tumanining 

Ko‘hnaqo‘rg‘on mahallasida, Zarafshon daryosiga yaqin hududda joylashgan 

Mirzachorbog‘.Mazkur obida Sayid Abdulahadxonning yozgi qarorgohi hisoblangan. 

1900-1905 yillarda barpo etilgan, betakror me'moriy uslubga ega ushbu saroy nafaqat 

tarixiyligi, balki naqqoshlik, ganchkorlik, yog‘och o‘ymakorligi san'atining o‘sha 

davrga xos namunalari aks etgani bilan qimmatlidir.Mirzachorbog‘ning qurilishida 

me'mor Abdurahim Turdimurod o‘g‘li G‘azg‘oniy bosh-qosh bo‘lgan; o‘sha davrning 

nomdor ganchkor ustasi Shirin Murodov ham ishtirok etgan. Saroyning qurilishida 

yana karmanalik Najjor Toʻra, usta Latif, usta Doʻst, usta Sulton Qori ishtirok etishgan. 

Bulardan tashqari, saroy qurilishida mingga yaqin ustalar jalb etilgan. Saroy asosan 

yogʻoch va gʻishtdan choʻpkori uslubida tiklangan. U qurilish jihatidan ikkiga 

boʻlingan. Birinchi qismi hajmi 6x20 m, balandligi 11 metrli bino boʻlib, u ikki xonali 

dahliz va 15 bolorli mehmonxonadan iboratdir. Dahlizning tepasida boloxona boʻlgan. 

Har ikki xonaning ichki qismi oʻymakorlik va naqqoshlik ishlari bilan bezailgan. 

Mehmonxona toʻrida katta yoysimon mehrob va uning ikki tomonida ravoqlar 

qurilgan. Xonaning shimoliy va janubiy devorlari tepa qismlariga ham toʻrttadan 

ravoqlar mavjud. Binoning sakkizta derazasi Yevropa uslubida boʻlib, ularning tepa 

qismi qasqonsimon shaklda ishlangan. Binoga ikki eshik orqali shimoliy tarafdan 

dahlizga kirilgan. Eshiklar oʻymakorlik bilan bezatilgan. Mehmonxonaning gʻarbiy 

tomonida oʻn xonali yana bir bino bor. Arxitektura jihatdan u biroz sodda koʻrinishga 

ega. Bino poydevori 25 qator 28х28х4 oʻlchamli pishiq gʻishtdan 1 m qilib tiklangan. 

26-qatoridagi gʻishtlar zilzilaga bardoshliligi hisobga olinib, tik holatda terilgan. Sinch 

va zavaravlar koʻpburchakli shaklda qoʻyilgan, xovalari koʻzdan yashirilgan. Bino 

xonalarining ichki qismi sharqona uslubda bezatilgan. Hovli yuzasidagi supa chetida 

9–12 metrli quduq boʻlgan, u keyinchalik koʻmib yuborilgan.Yuqorida sanab oʻtilgan 

obidalarning koʻpi Avliyoqul devonbegi va bolsheviklar oʻrtasida boʻlgan janglar 

oqibatida bolsheviklar tomonidan buzib yuborilgan. 1918-yil bolsheviklar 

tomonidan Buxoroni bosib olish harakatlari oqibatida Karmanada koʻplab mahalliy 

aholi va mangʻitlar sulolasi vakillari qirilib ketdi.Saroy 1942–43 yillarda polyak 

askarlari uchun kazarma qilib berilgan. So‘ngra qishloq xo‘jaligi uchun 

foydalanishgan, jumladan, pillachilik idorasi bo‘lgan.  

Afsuski, bugun u xarobazorga aylangan. Karmanada bunday saroy borligini chet 

ellik turistlar tugul ko‘plab karmanaliklarning o‘zlari bilmaydi. Bilganlar esa borib, 

tilla izlab ko‘rish maqsadida o‘zi qarovsiz bo‘lgan qarorgohning devor va ganchkor 

naqshlarini buzib tashlashmoqda. Bundan 3-4 yil oldin mavjud bo‘lgan saroyning old 

kirish qismi hozirda butunlay qulab tushgan. Agar ahvol shu tariqa davom etsa, yana 

5–10 yildan so‘ng saroy butunlay qulashi aniq.Mirzachorbogʻ saroyi ko’rib bir narsa 

xayolimga keldi mazkur saroy Shirbudin saroyi, Сhamr-gar chorbog’ saroyiga o’xshab 

beparvoligimiz sabab yo’qolib ketish arafasida agarda mazkur saroy restavratsiya 

qilinsa  ichki va tashqi turistlarni qiziqtirishi mumkin va sayyohlar oqimini o’ziga jalb 

etsa neajab. 

